Мэдэхгүй  газар очоод хүмүүст авралын зар хэрхэн тараах вэ?
Ром 10:13-17 Бид бол Эзэнээр дуудагдаж байж, Итгэлтэйгээр Есүс Христийн сайн мэдээг огт үл таних хүмүүс дээр очиж ярьж чадна.
17 : “Тиймээс итгэл нь сонсохоос ,сонсох нь Христийн үгээр ирдэг.” Үнэндээ бид Аврагч Эзэн Есүс Христ миний ямар их гэм нүглийг уучилсан бэ ? гэдгийг чин сэтгэлээсээ зүрхнийхээ гүнд хүлээж авсан учраас л зүгээр дуугүй сууж чаддаггүй. Авралын тухай Есүсийн тухай тунхаглаж эхэлдэг,  мэдээж Эзэний Ариун Сүнс зүгээр байлгахгүй. Есүс Христийн тухай сайн мэдээг таньж мэдэхгүй хүмүүст ярих нь илүү үр дүнтэй ч байж болох юм. Яагаад гэвэл Есүс Эзэн нэг удаа нутгийн зарлага нутагтаа алдаршихгүй хэмээн хэлж байсан билээ. Бид өөрсдийн таньж мэдэхгүй газар очихдоо зөвхөн Есүс Христийн загалмайн үхэл амилалт авралын тухай л ярьдаг бөгөөд Эзэнийг алдаршуулдаг  тул та бидний хэн байх тийм ч чухал биш .
Авралын зар тараах нь ямар нэгэн мэргэжил биш ,Ром 1:16 –д “Би сайн мэдээнээс ичихгүй.Яагаад гэвэл тэр нь хүн бүрийг,юуны Иудей ,мөн түүнчлэн Грек хүнийг авралд хүргэх Бурханы хүч мөн.”  
Сайн мэдээ бол хүн бүр сайн дураараа хийдэг сонирхолтой ажил ч биш, бас амралтаа авахаараа ажилгүй үедээ,  эсвэл сүмээс зохион байгуулдаг компанит ажил ч биш бөгөөд энэ нь Амьд Бурханыг алдаршуулах алдарт сайн мэдээ юм.Тийм учир бид өдөр бүр Есүс Христийг тунхаглаж амьдардаг өөр аймаг, сум ,орон нутагт Авралын зар тараахад ямар нэгэн дүрэм байхгүй бөгөөд зөвхөн Эзэн Есүс Христийн үгэнд анхааралтай хандаж Эзэнээс эмээж, үг ба үйлсээрээ Христийг гэрчилж амьдралаараа  харуулж амьдрах хэрэгтэй .Таны хэлсэн үг бүр үнэ цэнэтэй ,бөгөөд нигүүлсэнгүй үргэлж үнэнийг ярьж, бусдад туслаж, өгөөмөр байж, хайраар дүүрэн амьдарч байж л Есүсийн сайн мэдээг тарааж, чадна. Сайн мэдээ тараагч нь даруу байж Бурханаас дуудагдсан дуудлагатай байх ба хүсэл тэмүүлэлээр дүүрэн Таны ярьсан үг итгэл үнэмшилтэй, хүчтэй, зоригтой байж  ярих хэрэгтэй. Ром 8:35 Эзэний Ариун Сүнс биднийг үргэлж удирддаг бөгөөд заадаг бас, сургадаг хамгаалдаг билээ.  Галат 6:9  Хаадын дээд 8:41-43, Филипой 1:11-18, Еврей 4:12,  Иаков 2:22, Илчлэлт 2:25,  Илчлэлт 2:7-12
Танихгүй хүмүүстэй яаж харьцаж, Сайн мэдээг ярих вэ?
2 Тимот 4:2 “Үгийг тунхагла. Цагаа олсон ч ,олоогүй ч ,бэлэн байгтун.Уужим сэтгэлээр ,сургаалаар зэмлэ,сануул,сэнхрүүл.”
2 Тимот4:5 “ Харин чи бүхний дотор саруул ухаантай бай. Мууг тэвч,сайн мэдээ дэлгэрүүлэгчийн ажлыг хий,үйлчилэлээ гүйцээ”.
Есүс бидэнд Агуу тушаалаа өгсөн бүх дэлхийгээр явж сайн мэдээг тараа гэсэн энэ нь ямар нэгэн агуу санал биш учраас бид үүргээ сонгох боломжгүй  Бурханы гэр бүл болсон л бол заавал хийж гүйцэтгэх ёстой.
Тиймд бид ямар ч газар очсон Есүс Христийн сайн мэдээг тунхаглахдаа  Ариун Сүнсний хүч дотор, Түүний удирдамжаар хичээнгүйлэн ажиллаж ,гэрчлэх хэрэгтэй.
Хэрэв бид Есүс Христийн Авралын үнэ цэнэ, хайр  уучлалыг бүхий л хүмүүст тарааж өгөхгүй бол чухамхүү та тараахгүй юм бол энэ бидний Есүс Христэд итгэх итгэл нь утгагүй хоосон шашинлаг хүмүүсээс ялгагдахгүй юм.
Езекиел 3:18    “Би хорон муу явдалтанд –Чи заавал үхнэ  гэж айлдах үед хэрэв чи түүнд сануулалгүй ,эсвэл амьдрахын тулд хорон муу замаасаа эргэх ёстойг хорон муу явдалтанд сануулан хэлэхгүй аваас, тэр хорон муу явдалтан өөрийн гэм буруу дотроо үхэх болно.Гэвч Би түүний цусыг чиний гараас нэхэх болно.” 
Бид зарим нэг хүнд түүний мэддэг Есүст итгэгч цорын ганц хүн нь байж болно. Бидний үүрэг бол тэд нарт Есүсийн тухай ярьж өгөх юм. Тиймээс Есүсийн нэрнээс өөр тэнгэрийн доор Аврагдаж болох нэр байхгүй учир та Есүсийн тухай ямар ч жоргүйгээр шууд ярих хэрэгтэй учир бидэнд Ариун Сүнс ярих үгийг минь удирдах болно. Амеень 

